
Shri Natarajarajapanchavarana Stotram

ஶ்ரீநடராஜராஜபஞ்சாவரணஸ்தோத்ரம்

ஶ்ரீக³ணேஶாய நம: ।
ஶ்ரீசித்ஸபே⁴ஶாய நம: ।
॥ஶ்ரீசித்ஸபா⁴த்⁴யாநம் ॥
வாமாத்³யா நவஶக்தயோ யது³பரி ஶ்ரீஸ்வர்ணகும்பா⁴நவை-

வாஸ்யாம் சிந்மயஸம்ஸதி³ ப்ரதநுதே ந்ரு’த்தம் நடேஶ:ஸதா³ ।
தத்³வாமே நக³ஜா ரஹஸ்யமபி தத்³த³க்ஷேऽஸ்தி சைத³ம்ப³ரம்

ஶ்ரீவ்யாக்⁴ராங்க்⁴ரிபதஞ்ஜலீ முநிவரௌ தத்பார்ஶ்வயோ:ஸம்ஸ்தி²தௌ ॥ 1॥
॥ஶ்ரீரஹஸ்யத்⁴யாநம் ॥
ஶ்ரீசக்ராதி³விஶேஷயந்த்ரக⁴டிதம் பி⁴த்திஸ்வரூபம் ஸதா³ऽऽ-
நந்த³ஜ்ஞாநமயம் நடேஶஶிவயோ:ஸம்மேலநம் போ³த⁴யத் ।

ஶ்ரீஜாம்பூ³நத³பி³ல்வபத்ரரசிதைர்மாலாக³ணைர்லக்ஷிதம்
கஸ்தூரீமஸ்ரு’ணம் சித³ம்ப³ரமித³ம் ஸ்தா²நம் ரஹஸ்யம் நும:॥ 2॥

॥ நவ சக்ராணி ॥
ஶ்ரீசக்ரம் ஶிவசக்ரம் ச த்⁴வநிசக்ரம் ச தாண்ட³வம் ।

ஸம்மேலநம் ஶ்ரீலலிதாசக்ரம் சிந்தாமணேஸ்ததா² ।
க³ணேஶஸ்கந்த³யோஶ்சைவ சக்ரம் ஜ்ஞேயம் நவாத்மகம் ॥ 3॥

॥ஶ்ரீநடராஜராஜமூர்தித்⁴யாநம் ॥
ஸப்தார்ணவபரிக்ஷேபாம் த்³வீபைஸ்ஸப்தபி⁴ராவ்ரு’தாம் ।
பஞ்சாஶத்கோடிவிஸ்தீர்ணாம் த்⁴யாயேத்ஸர்வாம் ஸபா⁴ம் மஹீம் ॥ 4॥
தஸ்யாஶ்ச ஹ்ரு’த³யாம்போ⁴ஜே மாத்ரு’காக்ஷரகேஸரம் ।
த்⁴யாயேத³ஷ்டத³லம் தீ⁴மாந் மஹீஹ்ரு’த³யபங்கஜம் ॥ 5॥
தஸ்ய மத்⁴யே த்ரிகோணே து தருணேந்து³ ஶிகா²மணிம் ।
சாருதீ³ர்க⁴ஜடாபாஶம் சலத்³போ⁴கீ³ந்த்³ரகுண்ட³லம் ॥ 6॥

த்ரிபுண்ட்³ரவிலஸத்பா⁴லம் சந்த்³ரார்காநலலோசநம் ।
வாமபா⁴கே³ஸ்தி²தாம் தே³வீ லக்ஷயந்தமபாங்க³த:॥ 7॥
அத⁴ரோல்லங்க⁴நாகாரஸந்தி³ஹாநஸ்மிதாங்குரம் ।
கஸ்தூரிகாஸிதோத்³தா³மகாலகூடலஸத்³க³லம் ॥ 8॥
மஹாட³மருகாப்தோர்த்⁴வத³க்ஷபாணிஸரோருஹம் ।
தத³ந்யகரபத்³மாந்தர்ஜ்வலது³ச்சி²க²பாவகம் ॥ 9॥
த³க்ஷாத: ⁴ கரபத்³மேந ஹரந்தம் ப்ராணிநாம் ப⁴யம் ।
விக்ஷிப்தாந்யகரம் திர்யக் குஞ்சிதேநாங்க்⁴ரிணா ஸ்வயம் ॥ 10॥
வாமேதரப்ரகோஷ்டா²ந்தந்ரு’த்யத்ப²ணத⁴ரேஶ்வரம் ।
கல்பப்³ரஹ்மகபாலாநாம் மாலயா லம்ப³மாநயா ॥ 11॥
ஸ்வாதந்த்ர்யமாத்மநோ ரூபம் ஆசக்ஷாணம் ஸ்வபா⁴வத: ।
வ்யாக்⁴ர சர்மாம்ப³ரத⁴ரம் கடிஸூத்ரித பந்நக³ம் ॥ 12॥

த³க்ஷபாதா³ப்³ஜவிந்யாஸாத் அத: ⁴ க்ரு’ததமோகு³ணம் ।
ப⁴ஸ்மோத்³தூ⁴லிதஸர்வாங்க³ம் பரமாநந்த³தாண்ட³வம் ।

ஏவம் த்⁴யாயேத் பரேஶாநம் புண்ட³ரீகபுரேஶ்வரம் ॥ 13॥
॥ஶ்ரீஶிவகாமஸுந்த³ரீத்⁴யாநம் ॥
ததஸ்ஸ்வர்ணநிபா⁴ம் தே³வீம் வித்³யுல்லேகே²வ பா⁴ஸ்வராம் ।
நீவாரஶூகவத்தந்வீம் பீதாம் பா⁴ஸ்வத்தநூபமாம் ॥ 14॥
ஸ்வேச்சா²பங்கஜமத்⁴யஸ்தா²ம் ஸ்வேச்சா²கல்பிதவிக்³ரஹாம் ।
ஸத்³விநேத்ராம் சதுர்ஹஸ்தாம் மத்⁴யே ஸூக்ஷ்மாம் ஸ்தநோந்நதாம் ॥ 15॥
நிதம்ப³தடவிஸ்தீர்ணாம் ஶ்யாமாம் நீலாலகாந்விதாம் ।
ஹாரகேயூரரஶநாமேக²லாத்³யுபஶோபி⁴தாம் ॥ 16॥
ஸ்பு²ரந்மகுடமாணிக்யகிங்கிணீரவஶோபி⁴தாம் ।
து³கூலவஸநோபேதாம் கிஞ்சித்ப்ரஹஸிதாநநாம் ॥ 17॥
அநௌபம்யகு³ணாம் ஸௌம்யாம் மஹாஸாத்விகரூபிணீம் ।
த³க்ஷிணோர்த்⁴வகராப்³ஜேந சாக்ஷமாலாத⁴ராம் ஶிவாம் ॥ 18॥
வாமேநோர்த்⁴வகராப்³ஜேந ஶுகவத்ஸத⁴ராம் பராம் ।
த³க்ஷாத: ⁴கரபத்³மேந பு²ல்லகல்ஹாரதா⁴ரிணீம் ॥ 19॥

லம்பி³தாந்யகராப்³ஜேந கடிதே³ஶே ஸமந்விதாம் ।
ப்³ரஹ்மவிஷ்ண்விந்த்³ரமகுடை:ஸந்த⁴ர்ஷிதபதா³ம்பு³ஜாம் ।
ஏவம் த்⁴யாயேத் பரேஶாநீம் புண்ட³ரீக புரேஶ்வரீம் ॥ 20॥
॥ஶ்ரீநடேஶப்ரத²மாவரணதே³வதாஸ்தோத்ரம் ॥
பஞ்ச ப்³ரஹ்மதே³வதா: -
ௐ அகோ⁴ராயநம: । ௐ ஈஶாநாய நம: । ௐ தத்புருஷாய நம: ।
ௐ வாமதே³வாய நம: । ௐ ஸத்³யோஜாதாய நம: ।
ௐ அகோ⁴ராய நம:॥
அகோ⁴ரமஞ்ஜநாபா⁴ஸம் த³த⁴தம் வஹ்நிடி³ண்டி³மௌ ।
வராப⁴யகரம் த³ம்ஷ்ட்ராபீ⁴மவக்த்ரம் மஹோஜ்ஜ்வலம் ॥ 21॥
நீலவஸ்த்ர பரிதாங்க³ம் நீலோத்பலவிபூ⁴ஷிதம் ।
ஜ்வாலாகேஶோக்³ரரூபம் ச ஸோஷ்ணீஷம் யஜ்ஞஸூத்ரகம் ॥ 22॥
ப⁴ஸ்மருத்³ராக்ஷஶோபா⁴ட்⁴யம் வீரமாஸநஸம்ஸ்தி²தம் ।
மௌலௌசந்த்³ரத⁴ரம் ஶ்யாமம் குண்ட³லாலங்க்ரு’தம் பரம் ॥ 23॥
ப³ப்⁴ரூஶ்மஶ்ரூஶிரோஜம் ச த³ம்ஷ்ட்ராலம் விக்ரு’தாநநம் ।
கபாலமாலாப⁴ரணம் ஸர்பவ்ரு’ஶ்சிக பூ⁴ஷணம் ॥ 24॥
க²ட்வாங்க³கம் கபாலம் ச கே²டகம் பாஶமேவ ச ।
வாமஹஸ்த சதுஷ்கே து த³க்ஷஹஸ்த சதுஷ்டயே ॥ 25॥

த்ரிஶூலம் பரஶும் க²ட்³க³ம் த³ண்ட³ஞ்சாரிவிமர்த³நம் ।
தே³வம் நவாம்பு³தா³பா⁴ஸம் அகோ⁴ரம் ஸர்வகாமத³ம் ।

யஸ்மாத்பரம் ந கோ⁴ரோऽந்ய: தம் நமாமி மஹேஶ்வரம் ॥ 26॥
காலாப்⁴ரப்⁴ரமராஞ்ஜநத்³யுதிநிப⁴ம் வ்யாவ்ரு’த்தபிங்கே³க்ஷணம்

கர்ணோத்³பா⁴ஸிதபோ⁴கி³மஸ்தகமணிப்ரோத்³பி⁴ந்நத³ம்ஷ்ட்ராங்குரம் ।
ஸர்பப்ரோதகபாலஶுக்திஶகலவ்யாகீர்ணதாஶேக²ரம்

வந்தே³ த³க்ஷிணமீஶ்வரஸ்ய வத³நம் சாத²ர்வநாதோ³த³யம் ॥ 27॥
குடா²ரகே²டாங்குஶ ஶூலட⁴க்காருத்³ராக்ஷமாலாக்³நிவராந் த³தா⁴ந: ।
சதுர்முகோ² நீலருசிஸ்த்ரிணேத்ர: பாயாத³கோ⁴ரோ தி³ஶி த³க்ஷிணஸ்யாம் ॥ 28॥

2. ௐ ஈஶாநாய நம: ।
ஶுத்³த⁴ஸ்ப²டிகஸங்காஶம் ஶுப⁴வக்த்ரம் த்ரிலோசநம் ।
ஸாப⁴யம் வரத³ம் சைவ வஜ்ரஶூலத⁴ரம் ஶிவம் ॥ 29॥
ஶ்வேதவஸ்ரபரீதாங்க³ம் ஶ்வேதமால்யைர்விபூ⁴ஷிதம் ।
ருத்³ராக்ஷமாலாப⁴ரணம் த்ரிபுண்ட்³ராத்³யுபஶோபி⁴தம் ॥ 30॥
யஜ்ஞஸூத்ரஸமாயுக்தம் ஶ்வேதோஷ்ணீஷவிராஜிதம் ।
நாகா³ப⁴ரணஸம்யுக்தம் ஊர்த்⁴வமீஶாநகம் ஸ்மரேத் ॥ 31॥

ஸ்ப²டிகாப⁴ம் ஜக³த்³தே⁴தும் த்ரிணேத்ரம் சந்த்³ரமௌலிநம் ।
ஸௌம்யம் ப்ரஸந்நமீஶாநம் த்ரிஶூலாப⁴யதா⁴ரிணம் ।

வந்தே³ஸமஸ்தலோகஸ்ய காரணம் பரமேஶ்வரம் ॥ 32॥
வ்யக்தாவ்யக்தநிரூபிதம் ச பரமம் ஷட்த்ரிம்ஶதத்த்வாதி⁴கம்

தஸ்மாது³த்தரதத்த்வமக்ஷரமிதி த்⁴யேயம் ஸதா³ யோகி³பி: ⁴ ।
ஓங்காராதி³ஸமஸ்தமந்த்ரஜநகம் ஸூக்ஷ்மாதிஸூக்ஷ்மம் பரம்

வந்தே³ பஞ்சமமீஶ்வரஸ்ய வத³நம் க²வ்யாபி தேஜோமயம் ॥ 33॥
வேதா³ப⁴யேஷ்டாங்குஶ டங்கபாஶகபாலட⁴க்காக்ஷரஶூலபாணி: ।
ஸிதத்³யுதி: பஞ்சமுகோ²ऽவதாந்மாம் ஈஶாந ஊர்த்⁴வம் பரமப்ரகாஶ:॥ 34॥
3. ௐ தத்புருஷாய நம: ।
புருஷம் குங்குமாகாரம் வரதா³பீ⁴திஹஸ்தகம் ।
க²ட்³க³ பரஶுஸம்யுக்தம் ஜடாமகுடஶோபி⁴தம் ॥ 35॥
ரக்தவஸ்ரபரீதாங்க³ம் ஸோஷ்ணீஷயஜ்ஞஸூத்ரகம் ।
ப்ரஸந்நவத³நம் ஸௌம்யம் ரக்தபத்³மோபஶோபி⁴தம் ॥ 36॥
நேத்ரத்ரயஸமாயுக்தம் பூர்வாஸ்யம் ச சதுர்முக²ம் ।
ஸர்வாபீ⁴ஷ்டப்ரத³ம் வந்தே³ஸர்வதா³ஸுக²தா³யகம் ॥ 37॥
ஸ்ப²டிகாப⁴ம் ஜக³த்³தே⁴தும் த்ரிநேத்ரம் சந்த்³ரமௌலிநம் ।
ப⁴ஜே தத்புருஷம் காந்தம் த்ரிஶூலாப⁴யதா⁴ரிணம் ॥ 38॥
ஸம்வர்தாக்³நிதடித்ப்ரதீ³ப்தகநகப்ரஸ்பர்தி⁴தேஜோऽருணம்

க³ம்பீ⁴ரத்⁴வநிஸாமவேத³ஜநகம் தாம்ராத⁴ரம் ஸுந்த³ரம் ।
அர்தே⁴ந்து³த்³யுதிலோலபிங்க³லஜடாபா⁴ரப்ரப³த்³தோ⁴த³கம்

வந்தே³ஸித்³த⁴ஸுராஸுரேந்த்³ரநமிதம் பூர்வம் முக²ம் ஶூலிந:॥ 39॥

ப்ரதீ³ப்தவித்³யுத்கநகாவபா⁴ஸோ வித்³யாவராபீ⁴திகுடா²ரபாணி: ।
சதுர்முக²ஸ்தத்புருஷஸ்ரிணேத்ர: ப்ராச்யாம் ஸ்தி²தோ ரக்ஷது மாமஜஸ்ரம் ॥ 40॥
4. ௐ வாமதே³வாய நம: ।
வாமதே³வ மஹாதே³வம் வரதா³ப⁴யஹஸ்தகம் ।
நாக³க⁴ண்டாரவோபேதம் ரக்தாங்க³ம் ரக்தலோசநம் ॥ 41॥
ப⁴ஸ்மருத்³ராக்ஷஶோபா⁴ட்⁴யம் யஜ்ஞஸூத்ரவிராஜிதம் ।
துங்க³நாஸம் ச ஸோஷ்ணீஷம் மந்த³ஹாஸமுகா²ந்விதம் ॥ 42॥
ரக்தபத்³மாஸநாஸீநம் மால்யவஸ்ரோபஶோபி⁴தம் ।
வந்தே³ வாஞ்சி²தலாபா⁴ய ஸர்வாபீ⁴ஷ்டப²லப்ரத³ம் ॥ 43॥
வாமதே³வம் ஸுரக்தாப⁴ம் மால்யவஸ்ரோபவீதகம் ।
த்⁴யாயேத் ஶிவம் ஶிவாநாத²ம் க²ட்³க³கே²டகதா⁴ரிணம் ॥ 44॥
கௌ³ரம் குங்குமபங்கிலம் ஸுதிலகம் ஆபாண்டு³க³ண்ட³ஸ்த²லம்

ப்⁴ரூவிக்ஷேபகடாக்ஷவீக்ஷணலஸத்ஸம்ஸக்தகர்ணோத்பலம் ।
ஸ்நிக்³த⁴ம் பி³ம்ப³ப²லாத⁴ரம் ப்ரஹஸிதம் நீலாலகாலங்க்ரு’தம்

வந்தே³ யாஜுஷவேத³கோ⁴ஷஜநகம் வக்த்ரம் ஹரஸ்யோத்தரம் ॥ 45॥
வராக்ஷமாலாऽப⁴யடங்கஹஸ்த:ஸரோஜகிஞ்ஜல்கஸமாநவர்ண: ।
த்ரிலோசந: சாரு சதுர்முகோ² மாம் பாயாது³தீ³ச்யாம் தி³ஶி வாமதே³வ:॥ 46॥
5.॥ ௐ ஸத்³யோஜாதாய நம:॥
ஸத்³யோஜாதம் ச கோ³க்ஷீரஸங்காஶமதிஸுந்த³ரம் ।
வரதா³ப⁴யஹஸ்தம் ச பாஶாங்குஶத⁴ரம் ஶிவம் ॥ 47॥
யஜ்ஞஸூத்ரஸமாயுக்தம் ப⁴ஸ்மருத்³ராக்ஷபூ⁴ஷிதம் ।
ஸிதஸ்ரக்³க³ந்த⁴பூ⁴ஷாட்⁴யம் ஸிதோஷ்ணீஷம் ஸிதாம்ப³ரம் ॥ 48॥
ஸௌம்யம் மௌலீந்து³ஸம்பந்நம் பா³லாகாரம் த்ரிலோசநம் ।
ஸர்வலக்ஷணஸம்பந்நம் ஸத்³யோஜாதம் விபா⁴வயே ॥ 49॥
ஸத்³யோஜாதம் மஹாதே³வம் ரு’க்³வேத³ப்ரியமீஶ்வரம் ।
ஸர்வலக்ஷணஸம்பந்நம் ஶிவயா ஸஹிதம் ப⁴ஜே ॥ 50॥
ப்ராலேயாமலமிந்து³குந்த³த⁴வளம் கோ³க்ஷீரபே²நப்ரப⁴ம்

ப⁴ஸ்மாப்⁴யங்க³மநங்க³தே³ஹத³ஹநஜ்வாலாவலீலோசநம் ।
விஷ்ணுப்³ரஹ்மமருத்³க³ணார்சிதபத³ம் சர்க்³வேத³நாதோ³த³யம்

வந்தே³ऽஹம் ஸகலம் கலங்கரஹிதம் ஸ்தா²ணோர்முக²ம் பஶ்சிமம் ॥ 51॥
குந்தே³ந்து³ஶங்க²ஸ்ப²டிகாவபா⁴ஸோ வேதா³க்ஷமாலாவரதா³ப⁴யாங்க: ।
த்ர்யக்ஷஶ்சதுர்வக்த்ர உருப்ரதாப:ஸத்³யோऽதி⁴ஜாதோऽவது மாம் ப்ரதீச்யாம் ॥ 52॥
அங்க³ந்யாஸதே³வதா:
ௐ அஸ்ராய நம: । ௐ கவசாய நம: । ௐ நேத்ரத்ரயாய நம: ।
ௐ ஶிகா²யை நம: । ௐ ஶிரஸே நம: । ௐ ஹ்ரு’த³யாய நம: ।
1. ௐ அஸ்த்ராய நம: ।
ஸம்ப்ரோக்தா அஸவ: ப்ராணா: த்ராயதே ஹி ச தாந் ஸதா³ ।
ப்ராணாநாம் த்ராணஹேதோஶ்ச அஸ்த்ரமித்யபி⁴தீ⁴யதே ॥ 53॥
யஜ்ஞஸ்ய ரக்ஷணார்தா²ய விக்⁴நவித்⁴வம்ஸநாய ச ।
அஶுத்³த⁴ ஶுத்³த⁴கரணாயாஸ்ரமத்³ய நமாம்யஹம் ॥ 54॥
ஶுத்³த⁴ஸ்ப²டிகஸங்காஶம் பஞ்சவக்த்ரம் ஸஸோமகம் ।
வக்த்ரே வக்த்ரே த்ரிணேத்ரம் ச த³ஶபா³ஹும் ஸுஶோபி⁴தம் ॥ 55॥

து³கூலாப⁴ரணோபேதம் ப⁴ஸ்மருத்³ராக்ஷபூ⁴ஷிதம் ।
லஸந்மௌக்திகஸங்காஶம் ஜடாமகுடஶோபி⁴தம் ।

த³ந்தபங்க்திலஸத்³வக்த்ரம் ஸௌம்யமஸ்த்ரம் ப⁴ஜாம்யஹம் ॥ 56॥
விநாஸ்த்ரராஜம் ந ஶிவஸ்ய யாத்ரா விநாஸ்த்ரராஜம் ந ச மஜ்ஜநாதி³ ।
விநாஸ்த்ரராஜம் ந மஹோ ப⁴வஸ்ய தமஸ்த்ரராஜம் ப்ரணமாமி மூர்த்⁴நா ॥ 57॥
2. ௐ கவசாய நம:
கவசம் ஹ்ரு’த³யத்ராணம் அஸ்த்ரஶஸ்த்ரநிவாரகம் ।
அலங்காராய ஸந்தா⁴ர்யம் கவசம் ஸமுதா³ஹ்ரு’தம் ॥ 58॥
தஸ்மாத்தத்³த்⁴யாநத:ஸர்வரக்ஷா ப⁴வதி ஸர்வதா³ ।
கவசம் ஶுப்⁴ரவர்ணம் ச ஏகவக்த்ரம் சதுர்பு⁴ஜம் ॥ 59॥
வரம் கபாலம் வாமே சாப⁴யம் ஶூலம் ச த³க்ஷிணே ।
பி³ப்⁴ராணம் ஶூலநேத்ரம் ச ப⁴ஸ்மருத்³ராக்ஷபூ⁴ஷிதம் ।
ஸர்வாப⁴ரணஸம்யுக்தம் வந்தே³ மாலாஸுஶோபி⁴தம் ॥ 60॥
3. ௐ நேத்ரத்ரயாய நம:

ஸூர்யாசந்த்³ரமஸௌ வஹ்நி: ஶிவநேத்ரத்ரயம் ஸ்ம்ரு’தம் ।
தஸ்மாந்நேத்ரத்ரயம் ப்ரோக்தம் தத்³த்⁴யாநம் ச ப்ரகீர்திதம் ॥ 61॥
தேந நேத்ரப்ரகாஶ:ஸ்யாத் காணத்வம் ச நிவர்ததே ।
நிர்மலம் நேத்ரரூபம் ச நித்யம் ஶ்யாமாப்³ஜஸந்நிப⁴ம் ॥ 62॥
ஏகாஸ்யம் ச த்ரிஶூலாஹீ ஹஸ்தயோர்த³த⁴தம் ஶுப⁴ம் ।
ஶ்யாமவஸ்த்ரபரீதா⁴நம் நீலோத்பலவிபூ⁴ஷிதம் ॥ 63॥
ஸௌம்யாஸ்யம் ஸௌம்யரூபம் ச ஸோமவத்ப்ரியத³ர்ஶநம் ।
நீலமேக⁴ஸமாகாரம் த்³ரு’க்க்ரியேச்சா²த்மகம் விபோ:⁴ ॥ 64॥
த்ரிதத்த்வரூபவஹ்ந்யாதி³மண்ட³லத்ரிதயாக்ஷயம் ।
வந்தே³ऽஹமிஷ்டலாபா⁴ய ஜக³ந்நேத்ரு’த்வலக்ஷிதம் ॥ 65॥
4. ௐ ஶிகா²யை நம: ।
வாமதே³வாதி⁴தை³வத்யா ஶிகா² ப்ரோக்தா ஸதா³ஶிவா ।
அலங்காரஶதைர்யுக்தா கபர்த³இதி ச ஸ்ம்ரு’தா ॥ 66॥
ஸா ப்³ரஹ்மணாபி ந ஜ்ஞாதா ஆகாஶக³மநேந ச ।
தஸ்மாத்ஸர்வோத்தமா த்⁴யேயா ஶிகா²வாந்புருஷோ விபு: ⁴ ॥ 67॥
ஶிகா²ம் ஸிந்தூ³ரவர்ணாபா⁴ம் ஶுக்லவஸ்த்ரோத்தரீயகாம் ।
த்ரிநேத்ராம் ஜடிலாம் ஸவ்யே கபாலம் வரமேவ ச ॥ 68॥
ஶூலாப⁴யம் த³தா⁴நாம் ச வாமே ருத்³ராக்ஷபூ⁴ஷிதாம் ।
வந்தே³ऽஹம் ஸர்வலாபா⁴ய உஷ்ணீஷஸஹிதாம் ஶிவாம் ॥ 69॥
5. ௐ ஶிரஸே நம: ।
த்³வாத³ஶாந்தமிதி ப்ரோக்தம் ஶிர ஏவ ஸநாதநம் ।
ஸஹஸ்ராதி⁴கநாடீ³நாம் ஸமுதா³யோऽத்ர வர்ததே ॥ 70॥
ஶிர: ப்ரதா⁴நம் ஸர்வேஷு அங்கே³ஷு பரிகீர்திதம் ।
க³ங்கா³பந்நக³சந்த்³ராஶ்ச ஶிவஸ்ய ஶிரஸி ஸ்தி²தா:॥ 71॥
ஏவம் த்⁴யேயம் ஶிர:ஸ்தா²நம் ஸர்வாதா⁴ரம் ச கீர்திதம் ।
மஹாதே³வாதி⁴தை³வத்யம் ஶிர ஏதது³தா³ஹ்ரு’தம் ॥ 72॥
ஶிர: காஞ்சநவர்ணாப⁴ம் ஏகவக்த்ரம் த்ரிலோசநம் ।
வரம் கபாலம் வாமே ச த³க்ஷே ஶூலாப⁴யே வரே ॥ 73॥

ஜடாமகுடஶோபா⁴ட்⁴யம் ப⁴ஸ்மபாண்ட³ரவிக்³ரஹம் ।
ஸர்வாப⁴ரணஸம்யுக்தம் ஸர்வமால்யைரலங்க்ரு’தம் ।
ப⁴ஜே மங்க³ளஸம்ப்ராப்த்யை ஸர்வஶ்ரேஷ்ட²ம் புராதநம் ॥ 74॥
6. ௐ ஹ்ரு’த³யாய நம: ।
ஹ்ரு’தி³அயம் இதி ப்ரோக்த: ஶிவ ஏவ ஸநாதந: ।
ஶதம் சைகா ஹ்ரு’த³யஸ்ய நாட்³ய: தாஸாம் மூர்தா⁴நமபி⁴நிஸ்ஸ்ரு’தைகா ॥ 75॥
தே³ஹமத்⁴யஸ்தி²தம் ஹ்யேதத் ஜீவாதா⁴ரமிதி ஸ்ம்ரு’தம் ।
ஜீவோ ப்³ரஹ்மைவ நாபர: பரமாத்மேத்யுதா³ஹ்ரு’த:॥ 76॥
பரமம் ச ரஹஸ்யம் ச போ³த⁴யத் ஏததே³வ ஹி ।
ஹ்ரு’த³யம் ஶிவதை³வத்யம் இதி மந்த்ரேண கீர்திதம் ॥ 77॥
ஏவம் ச ஹ்ரு’த³யம் த்⁴யேயம் த்⁴யாநாவஸ்தி²தசேதஸா ।
ஹ்ரு’த³யம் ஶுக்லவர்ணாப⁴ம் த்ரிணேத்ரம் சைகவக்த்ரகம் ।
ஶூலாப⁴யே ஸவ்யஹஸ்தே த³க்ஷே வரகபாலகே ॥ 78॥
கத³லீபுஷ்பஸங்காஶம் ஹ்ரு’த³யம் ஸர்வதே³ஹிநாம் ।
தஸ்ய மத்⁴யஸ்தி²தம் பத்³மம் அஷ்டபத்ரம் ஸகர்ணிகம் ॥ 79॥
விதஸ்திமாத்ரம் ஹ்ரு’த³யம் கமலம் சதுரங்கு³லம் ।
அஷ்டாங்கு³லப்ரமாணாந்தம் நாபே⁴ரூர்த்⁴வம் வ்யவஸ்தி²தம் ॥ 80॥
பத்³மநாலம் நவத்³வாரம் ஸமந்தாத் கண்டகாந்விதம் ।
அங்கு³ஷ்ட²பர்வதுல்யாऽத்ர கர்ணிகா ஸா ஸகேஸரா ॥ 81॥
கர்ணிகாயாம் ப⁴வேத்ஸூர்ய: தஸ்ய மத்⁴யே து சந்த்³ரமா: ।
சந்த்³ரமத்⁴யே ப⁴வேத்³வஹ்நி: ஸௌரே சாநாஹதம் ஸ்மரேத் ॥ 82॥
அமநஸ்கம் ச ஸோமே ச ஶிவமக்³நௌ விபா⁴வயேத் ।
பூஜாஹோமஸமாதீ⁴நாம் த்ரிவித⁴ம் மூர்திபே⁴த³கம் ॥ 83॥
அநாஹதஶிவே பூஜா அமநஸ்கஶிவம் ஹுநேத் ।
ஶிவே விலீநகம் க்ரு’த்வா ஸமாதி⁴ம் பரிபா⁴வயேத் ॥ 84॥
॥ த்³விதீயாவரணதே³வதாத்⁴யாநம் ॥
ௐ அநந்தாய நம: । ௐ ஏகநேத்ராய நம: । ௐ ஏகருத்³ராய நம: ।
ௐ த்ரிமூர்தயே நம: । ௐ ஶிக²ண்டி³நே நம: । ௐ ஶிவோத்தமாய நம: ।

ௐ ஶ்ரீகண்டா²ய நம: । ௐ ஸூக்ஷ்மாய நம: ।
1. ௐ அநந்தாய நம: ।
அநந்தேஶம் சதுர்வக்த்ரம் ஜடாமகுடமண்டி³தம் ।
க²ண்டே³ந்து³மௌலிநம் க³ங்கா³த⁴ரம் பத்³மாஸநஸ்தி²தம் ॥ 85॥
க²ட்³க³கே²டத⁴நுர்பா³ணகமண்ட³ல்வக்ஷஸூத்ரகாந் ।
வராப⁴யே ச பி³ப்⁴ராணம் ப⁴ஸ்மருத்³ராக்ஷபூ⁴ஷிதம் ॥ 86॥
2. ௐ ஏகநேத்ராய நம: ।
ப்⁴ரு’ங்கா³ப⁴மேகநேத்ரம் ச ஸாக்ஷமாலாகமண்ட³லும் ।
க²ட்³க³கே²டத⁴நுர்பா³ணவரதா³ப⁴யஶூலகம் ॥ 87॥
இந்து³க³ங்கா³த⁴ரம் தே³வம் ப்ரஸந்நவத³நாந்விதம் ।
ஸர்வாப⁴ரணஸம்யுக்தம் பங்கஜோபரி ஸம்ஸ்தி²தம் ॥ 88॥
3. ௐ ஏகருத்³ராய நம: ।
ஏகருத்³ரம் ஶஶாங்காப⁴ம் க³ங்கா³சந்த்³ரகலாத⁴ரம் ।
க²ட்³க³கே²டத⁴நுர்பா³ணாநக்ஷமாலாம் கமண்ட³லும் ॥ 89॥
பாஶம் ஶூலம் ச பி³ப்⁴ராணம் மந்த³ஸ்மிதமநோஹரம் ।
ஸர்வாப⁴ரணஸம்யுக்தம் ப⁴ஸ்மருத்³ராக்ஷஶோபி⁴தம் ॥ 90॥
4. ௐ த்ரிமூர்தயே நம: ।
ஹிமாங்க³ஞ்ச த்ரிமூர்திஶ்ச ஜடாமகுடஶோபி⁴தம் ।
அப⁴யாக்ஷவராந் க²ட்³க³ம் த⁴நுர்பா³ணஞ்ச கே²டகம் ।
க³ண்டி³காஞ்ச ததா² ஶூலம் த³தா⁴நம் பத்³மஸம்ஸ்தி²தம் ॥ 91॥
5. ௐ ஶிக²ண்டி³நே நம: ।
ஶிக²ண்டி³நம் ஶுப்⁴ரவர்ணம் க²ட்³க³கே²டகஸம்யுதம் ।
த⁴நுர்பா³ணஸமாயுக்தம் வராப⁴யஸமந்விதம் ।
அக்ஷஶூலத⁴ரஞ்சைவ ப⁴ஸ்மருத்³ராக்ஷபூ⁴ஷிதம் ॥ 92॥
6. ௐ ஶிவோத்தமாய நம: ।
ஶிவோத்தமம் நீலவர்ணம் க³ங்கா³சந்த்³ரஜடாத⁴ரம் ।
சாபபா³ணவராபீ⁴திக²ட்³க³கே²டாக்ஷஶூலகாந் ॥ 93॥
பாணிபத்³மேஷ்வாத³தா⁴நம் ப்ரஸந்நாஸ்யம் த்ரிநேத்ரகம் ।
பத்³மாஸநே ஸமாஸீநம் ஸர்வாப⁴ரணபூ⁴ஷிதம் ॥ 94॥

7.ஶ்ரீகண்டா²ய நம: ।
ஶ்ரீகண்ட²ம் ரக்தவர்ணஞ்ச க³ங்கா³ஸோமஜடாந்விதம் ।
அப⁴யாக்ஷவராஸீம்ஶ்ச கே²டகம் சாபபா³ணகௌ ॥ 95॥
ஶூலம் வஹந்தம் ஹஸ்தேஷு குண்ட³லாத்³யுபஶோபி⁴தம் ।
ரக்தவஸ்த்ரபரீதாங்க³ம் ரக்தபத்³மாஸநே ஸ்தி²தம் ॥ 96॥
8. ௐ ஸூக்ஷ்மாய நம: ।
ரக்தாங்க³ம் ஸூக்ஷ்மதே³ஹம் ச வராப⁴யகராந்விதம் ।
ஶூலாக்ஷக³ண்டி³காம் சைவ த⁴நுர்பா³ணாஸிதா⁴ரிணம் ।
பத்³மாஸநே ஸமாஸீநம் பத்³மமாலாவிபூ⁴ஷிதம் ॥ 97॥
॥ த்ரு’தீயாவரணதே³வதா த்⁴யாநம் ॥
ௐ சண்டே³ஶ்வராய நம: । ௐ கௌ³ர்யை நம: । ௐ நந்தி³நே நம: । ௐ ப்⁴ரு’ங்கி³நே
நம: । ௐ மஹாகாலாய நம: । ௐ விஷ்ணவே நம: । ௐ வ்ரு’ஷபா⁴ய
நம: । ௐ ஷண்முகா²ய நம: ।
1. ௐ சண்டே³ஶ்வராய நம: ।
சண்டே³ஶ்வர:ஸ்தா²ணுஸமாநதேஜா:
ருத்³ரேண ஸங்க்ஷிப்தஸமஸ்தபா⁴ர: ।

யஸ்ய ப்ரஸாதா³த்ஸப²லா ஶிவார்சா
தம் சண்டி³கேஶம் ப்ரணமாமி தே³வம் ॥ 98॥

சண்டே³ஶ்வரம் சதுர்பா³ஹும் சதுர்வக்த்ரம் த்ரிலோசநம் ।
த³த⁴தம் கமண்ட³லும் ஶூலம் அக்ஷஸூத்ரம் பரஶ்வத⁴ம் ॥ 99॥
மஹோரகோ³பவீதாட்⁴யம் தந்நிர்வர்திதகங்கணம் ।
வந்தே³ நவாம்பு³தா³பா⁴ஸம் ஸமயாதி³நியாமகம் ॥ 100॥
2. ௐ கௌ³ர்யை நம: ।
கௌ³ரீம் ச ஸ்ப²டிகாபா⁴ஸாம் புண்ட³ரீகத³லேக்ஷணாம் ।
த்ரிணேத்ராம் சைகவக்த்ராம் ச ஸாப⁴யாம் வரதா³ந்விதாம் ॥ 101॥
ம்ரு’க³ஶூலஸமாயுக்தாம் ஸர்வாப⁴ரணபூ⁴ஷிதாம் ।
ஸிம்ஹோபரி ஸ்தி²தாம் பீதாம் கரண்ட³மகுடாந்விதாம் ।
தே³வீம் ஸதா³ ப்ரபத்³யேऽஹம் முக்தாமாலாவிராஜிதாம் ॥ 102॥
3. ௐ நந்தி³நே நம: ।

ஶூலாக்ஷமாலே த³த⁴தம் கராப்⁴யாம்
வாமேதராப்⁴யாம் ஜடிலம் த்ரிணேத்ரம் ।

த்³வார்த³க்ஷிணஸ்தா²ம் ஸமவாப்ய ஶாகா²ம்
ரக்தஸ்மிதம் நந்தி³நமாஶ்ரயாமி ॥ 103॥

த⁴ர்மஸ்த்வம் வ்ரு’ஷரூபேண ஜக³தா³நந்த³காரகம் ।
அஷ்டமூர்தேரதி⁴ஷ்டா²நம் ஶிவதுல்யம் ஸநாதநம் ॥ 104॥
சாமீகராசலப்ரக்²யம் ஸர்வாப⁴ரணபூ⁴ஷிதம் ।
பா³லேந்து³மகுடம் ஸௌம்யம் த்ரிணேத்ரம் ச சதுர்பு⁴ஜம் ॥ 105॥
ம்ரு’க³வேத்ரத⁴ரம் தே³வம் சந்த்³ரநிம்ப³ஸமாநநம் ।
ஸுயஶாபதிமீஶஸ்ய த்⁴யாநைகநிரதம் ஶுப⁴ம் ।
நமாமி பரயா ப⁴க்த்யா ஸர்வலோகைரபி⁴ஷ்டுதம் ॥ 106॥
4. ௐ ப்⁴ரு’ங்கி³நே நம: ।
நிர்மாம்ஸவிக்³ரஹோ ப்⁴ரு’ங்கீ³ ஶ்வேதோ த³ண்டா³க்ஷஸூத்ரப்⁴ரு’த் ।
ந்ரு’த்யந் த்ரிணேத்ர:ஸஶிக:² தே³வாலோகநதத்பர:॥ 107॥
அர்த⁴நாரீஶ்வரஶிவோருமத்⁴யே ப்⁴ரமரீக்ரு’த: ।
ப்ரத³க்ஷிணம் ஶிவம் குர்வந் அம்ப³யா ஶாபித: கில ॥ 108॥
தஸ்மாத் நிர்மாம்ஸதே³ஹோऽபூ⁴த் ஶிவத்⁴யாநைகநிஶ்சல: ।
தம் வந்தே³ பரமேஶாநப⁴க்தவர்யம் ஸநாதநம் ॥ 109॥
5. ௐ மஹாகாலாய நம: ।
மஹேஶஸவ்யஸ்தி²தக்ரு’ஷ்ணவர்ணம் நாகோ³பவீதம் ஜடிலம் த்ரிணேத்ரம் ।
கபாலஶூலாந்விதவாமத³க்ஷகரம் மஹாகாலமஹம் ப்ரபத்³யே ॥ 110॥
த்ரிணேத்ரம் பீதக்ரு’ஷ்ணாங்க³ம் ப³ப்⁴ருஶ்மஶ்ருஶிரோருஹம் ।
த³ண்ட³க²ட்³கௌ³ கே²டஶூலே த³த⁴தம் ஶிவரக்ஷகம் ।
மஹாகாலம் மஹாத்மாநம் ப்ரணமாமி ஸதா³முதா³॥ 111॥
6. ௐ விஷ்ணவே நம: ।
விஷ்ணும் சதுர்பு⁴ஜம் ஶங்க²க³தா³சக்ராப்³ஜஹஸ்தகம் ।
நீலாம்பு³த⁴ரஸங்காஶம் ப⁴ஸ்மோத்³தூ⁴லிதவிக்³ரஹம் ।
ரமயா ரமமாணம் ச ஜக³த்³ரக்ஷகமாஶ்ரயே ॥ 112॥
ஶ்ரீமாந் க்ஷீரார்ணவாந்த: ப²ணிபதி ஶயநே சந்த்³ரக²ண்டா³திகௌ³ரே

பூ⁴மாநீலாஸமேத:ஸகலபு⁴வந ஸம்ரக்ஷணோபாயசிந்த: ।
நித்³ராவ்யாஜேந குர்வந் நிரவதி⁴மஹிமா நித்யமுக்தாபி⁴வந்த்³ய:
ஶேதே ய:ஶ்ரீநிவாஸ: ப்ரதி³ஶது ஸுதராம் ஸந்ததம் மங்க³ளம் ந:॥ 113॥

7. ௐ வ்ரு’ஷபா⁴ய நம: ।
ரஜதநிப⁴ஶரீரம் வேத³பாத³ம் த்ரிணேத்ரம்

அருணமுதி³தஶோப⁴ம் ஶ்யாமமுந்நம்ரவக்த்ரம் ।
விவித⁴மணிவிபூ⁴ஷம் கிங்கிணீஶோபி⁴கண்ட²ம்

ஹரிஹரவிதி⁴ரூபம் சாதி³தே³வம் வ்ரு’ஷேஶம் ॥ 114॥
வ்ரு’ஷம் வ்ரு’ஷபதிம் த்ர்யக்ஷம் ருத்³ரைகக³தமாநஸம் ।
ஸாக்ஷாத் த⁴ர்மஸ்வரூபம் ச ஶுத்³த⁴ஸ்ப²டிகநிர்மலம் ।
வந்தே³ ச ஶிவஸேவாயை ஶிவாபரேதி விஶ்ருதம் ॥ 115॥
8. ௐ ஷண்முகா²ய நம: ।
ஷட்³வக்த்ரம் ஶிகி²வாஹநம் த்ரிணயநம் சித்ராம்ப³ராலங்க்ரு’தம்

வஜ்ரம் ஶக்திமஸிம் த்ரிஶூலமப⁴யம் கே²டம் த⁴நுஶ்சக்ரகம் ।
பாஶம் குக்குடமங்குஶம் ச வரத³ம் தோ³ர்பி⁴ர்த³தா⁴நம் ஸதா³
வந்தே³ஸித்³தி⁴த³மீஶ்வரம் ஶிவஸுதம் ஸ்கந்த³ம் ஸுராராதி⁴தம் ॥ 116॥

உமாகோமலஹஸ்தாப்³ஜ ஸம்பா⁴விதலலாடிகம் ।
மஹாதே³வகு³ரும் வந்தே³குமாரம் புஷ்கரஸ்ரஜம் ॥ 117॥
॥ சதுர்தா²வரணதே³வதா த்⁴யாநம் ॥
ௐ அக்³நயே நம: । ௐ இந்த்³ராய நம: । ௐ ஈஶாநாய நம: । ௐ குபே³ராய நம: ।
ௐ நிர்ரு’தயே நம: । ௐ ப்³ரஹ்மணே நம: । ௐ யமாய நம: ।
ௐ வருணாய நம: । ௐ வாயவே நம: । ௐ விஷ்ணவே நம: ।
1. ௐ அக்³நயே நம: ।
ஸப்தார்சிஷம் ச பி³ப்⁴ராணம் அக்ஷமாலாம் கமண்ட³லும் ।
ஜ்வாலாமாலாகுலம் ரக்தம் ஶக்திஹஸ்தம் அஜாஸநம் ॥ 118॥
ஸ்வாஹாதே³வீஸமாயுக்தம் ஸ்வர்ணவர்ணமுபாஸ்மஹே ।
2. ௐ இந்த்³ராய நம: ।
ஐராவதக³ஜாரூட⁴ம் ஶசீஜாநிம் கிரீடிநம் ॥ 119॥
ஸஹஸ்ரநயநம் ஶக்ரம் வஜ்ரபாணிம் விபா⁴வயே ।

3. ௐ ஈஶாநாய நம: ।
ஈஶாநம் வ்ரு’ஷபா⁴ரூட⁴ம் த்ரிஶூலவ்யாலதா⁴ரிணம் ॥ 120॥
பார்வதீஸ்கந்த³விக்⁴நேஶவீரப⁴த்³ரயுதம் ஶிவம் ।
ஶரசந்த்³ரநிப⁴ம் வந்தே³ சந்த்³ரமௌலிம் த்ரிலோசநம் ॥ 121॥
4. ௐ குபே³ராய நம: ।
குபே³ரம் மநுஜாஸீநம் ஸக²ர்வம் க²ர்வவிக்³ரஹம் ।
பார்வதீஶஸக²ம் தே³வம் சித்ரலேகா²பதிம் ஶுப⁴ம் ।
ஸ்வர்ணச்சா²யம் க³தா³ஹஸ்தம் உத்தராஶாபதிம் ஸ்மரேத் ॥ 122॥
5. ௐ நிர்ரு’தயே நம: ।
ரக்தநேத்ரம் ஶவாரூட⁴ம் நீலோத்பல த³லப்ரப⁴ம் ॥ 123॥
க்ரு’பாணபாணிமஸ்ரௌக⁴ம் பிப³ந்தம் ராக்ஷஸேஶ்வரம் ।
தீ³ர்கா⁴தே³வீஸமாயுக்தம் யாதுதா⁴நமஹம் ப⁴ஜே ।
6. ௐ ப்³ரஹ்மணே நம: ।
ஹம்ஸாரூட⁴ம் சதுர்வக்த்ரம் ஸரஸ்வதீபதிமவ்யயம் ।
ருத்³ராக்ஷபுஸ்தகாபீ⁴திவரஹஸ்தம் விசிந்தயே ॥ 124॥
7. ௐ யமாய நம: ।
க்ரு’தாந்தம் மஹிஷாரூட⁴ம் த³ண்ட³ஹஸ்தம் ப⁴யாநகம் ।
காலபாஶத⁴ரம் க்ரு’ஷ்ணம் த்⁴யாயேத் த³க்ஷிணதி³க்பதிம் ।
தே³வ்யாம் ஶ்யாமலயா யுக்தம் த⁴ர்மராஜம் மஹாப³லம் ॥ 125॥
8. ௐ வருணாய நம: ।
நாக³பாஶத⁴ரம் ஸ்ரு’ஷ்டம் ரத்நௌக⁴த்³யுதிவிக்³ரஹம் ।
ஶஶாங்கம் த⁴வளம் த்⁴யாயேத் வருணம் மகராஸநம் ।
காலிகாபதிமீஶாநம் ஹ்ரு’தா³ த்⁴யாயேத் ஜலாதி⁴பம் ॥ 126॥
9. ௐ வாயவே நம: ।
ஆபீத ஹரிதச்சா²யம் விலோலத்⁴வஜதா⁴ரிணம் ।
ப்ராணபூ⁴தஞ்ச பூ⁴தாநாம் ஹரிணஸ்த²ம் ஸமீரணம் ।
அஞ்ஜநாபதிமீட்³யம் ச ஸதா³ஸஞ்சாரிணம் ப⁴ஜே ॥ 127॥
10. ௐ மஹாவிஷ்ணவே நம:॥
க³ருடா³ரூட⁴ம் மஹாவிஷ்ணும் மஹாலக்ஷ்மீத⁴வம் ஹரிம் ।

ஶங்க² சக்ரக³தா³பத்³மத⁴ரம் வந்தே³ மநோஹரம் ॥ 128॥
॥ பஞ்சமாவரணதே³வதா த்⁴யாநம் ॥
ௐ அங்குஶாய நம: । ௐ க²ட்³கா³ய நம: । ௐ க³தா³யை நம: ।
ௐ சக்ராய நம: । ௐ த்ரிஶூலாய நம: । ௐ த³ண்டா³ய நம: ।
ௐ பத்³மாய நம: । ௐ பாஶாய நம: । ௐ வஜ்ராய நம: । ௐ ஶக்தயே நம: ।
1. ௐ அங்குஶாய நம: ।
அங்குஶம் புருஷம் பீதம் த்³விபு⁴ஜம் ச த்³விநேத்ரகம் ।
கரண்ட³மகுடோபேதம் ஈஷத்³த³ம்ஷ்ட்ரம் க்ரு’தாஞ்ஜலிம் ।
புஷ்பஹஸ்தம் புநீதம் ச க³ஜப்ரேரகமாஶ்ரயே ॥ 129॥
2. ௐ க²ட்³கா³ய நம: ।
க²ட்³க³ம் ச புருஷம் ஶ்யாமம் த்³விபு⁴ஜம் ச த்³விநேத்ரகம் ।
கரண்ட³மகுடோபேதம் கிஞ்சித் த³ம்ஷ்ட்ராஸமந்விதம் ।
விஷ்ணுஹஸ்தே வீரப⁴த்³ரகரே ஸம்ஸ்த²ம் நமாம்யஹம் ॥ 130॥
3. ௐ க³தா³யை நம: ।
த்³விநேத்ராம் த்³விபு⁴ஜாம் நீலாம் கரண்ட³மகுடாந்விதாம் ।
ஸர்வாப⁴ரணஸம்யுக்தாம் க³தா³ம் கர்ணாக்ரு’திம் ஸ்மரேத் ।
விஷ்ணுஹஸ்தே பீ⁴மஹஸ்தே ஆஞ்ஜநேயகரே ஸ்தி²தாம் ॥ 131॥
4. ௐ சக்ராய நம: ।
நவீநாம்பு³த³ஸங்காஶம் இந்து³ஸுந்த³ரவிக்³ரஹம் ।
சக்ரம் ஸதாரஸம்யுக்தம் மண்ட³லம் ஹ்ரு’தி³ பா⁴வயே ।
விஷ்ணுஹஸ்தே ததா²லக்ஷ்மீஹஸ்தே ஸ்தி²தம் ஶுப⁴ம் ॥ 132॥
5. ௐ த்ரிஶூலாய நம: ।
த்ரிஶூல: புருஷோ தி³வ்யோ த்³விநேத்ரஶ்ச க்ரு’தாஞ்ஜலி: ।
ஜீமூதஸந்நிபோ⁴ ரௌத்³ர: கிஞ்சித்³த³ம்ஷ்ட்ரோ த்³விபா³ஹுக: ।
த்ரிமூர்திஸ்மாரகோ யஶ்ச தம் வந்தே³ ஶிவஹஸ்தக³ம் ॥ 133॥
6. ௐ த³ண்டா³ய நம: ।
வித்³யுத்காந்திப்ரப⁴ம் ஸூக்ஷ்மம் த³ண்ட³ம் புருஷரூபிணம் ।
க்ரு’தாஞ்ஜலிபுடோபேதம் கரண்ட³மகுடாந்விதம் ।
ஸுப்³ரஹ்மண்யகரே ஸம்ஸ்த²ம் ப⁴ஜே து³ஷ்டநிவாரகம் ॥ 134॥

7. ௐ பத்³மாய நம: ।
பத்³மம் கோஶோஜ்வலம் மௌலிம் ஶங்க²குந்தே³ந்து³ஸந்நிப⁴ம் ।
மஹாத்மஶக்திஸம்யுக்தம் ஸர்வாப⁴ரணபூ⁴ஷிதம் ।
பத்³மாகாரம் மஹாவிஷ்ணுலக்ஷ்மீஹஸ்தஸ்தி²தம் ப⁴ஜே ॥ 135॥
8. ௐ பாஶாய நம: ।
பாஶ:ஸப்தப²ண:ஸர்ப: புருஷ: புச்ச²ஸம்யுத: ।
க்ரு’தாஞ்ஜலிபுடோபேத: த்³விபு⁴ஜஶ்ச த்³விலோசந:॥
த்³விஜிஹ்வ த⁴ர்மராஜஸ்ய யமஸ்ய வருணஸ்ய ச ।
கரஸ்த:² கீர்த்யதே யஶ்ச தம் வந்தே³ தே³வரூபிணம் ॥ 136॥
9. ௐ வஜ்ராய நம: ।
வஜ்ரம் து புருஷாகாரம் ம்ரு’ட³ம் கர்கஶவிக்³ரஹம் ।
த³த⁴த்த்ரிணேத்ரம் ஶக்திம் ச கரண்ட³மகுடாந்விதம் ॥ 137॥
10. ௐ ஶக்தயே நம: ।
ஸ்த்ரீரூபாம் த்ரிகு³ணாகாராம் கிஞ்சித்³த³ம்ஷ்ட்ராஸமந்விதாம் ।
த்³விநேத்ராம் த்³விபு⁴ஜாம் ஶக்திம் கரண்ட³மகுடாந்விதாம் ।
ஸுப்³ரஹ்மண்யகரே ஸம்ஸ்தா²ம் வந்தே³ ஶக்திப்ரதா³யிநீம் ॥ 138॥
இதி ஶ்ரீ ப்⁴ரு’ங்கி³ரிடிஸம்ஹிதாயாம் பஞ்சாவரணஸ்தோத்ரம் ஸமாப்தம் ।

